
ЗиндаГЇ
Хандањоям ќандњои зиндагист,
Ашкњоям фандњои зиндагист.

Дардњои бедавои синаам
Аз китоби пандњои зиндагист.

Даста-даста доруњои кисаам
Бори дому бандњои зиндагист.

Ин њама дарду давои бењисоб 
Акси чуну чандњои зиндагист.

Ќадри ЯКдиГар
Гарчи яктои замину ќутби давронем мо,
Дўстон, дар ин љањон дурўза мењмонем мо.

Бо њама шўру ѓуруру нозу истиѓнои худ
Ќадри ин мењмонии худ лек кай донем мо?

Дар талоши зиндагї сад фитна барпо
        кардаем,
Боз аз фанду фиреби умр њайронем мо.

Мурдан аз рўзи азал бар зиндагон 
    меросї аст,
Лек умре дар талоши кандани љонем мо.

Хештанро мењвари олам шуморем аз ѓурур,
Гарчи як зарра зи гарди хоки кайњонем мо.

Ќадри њам донем, љоно, то азизи   
    њам шавем,
Гар гадою бенавою шоњу Султонем мо.

даВри боЗор
Даври бозор аст, ёрон, рў ба бозор оваред,
Њарчи доред, он фурўшед, њарчи ёбед, он 
            харед. 

Мактабу таълиму дарсаш ваќти дигар 
      мешавад, 
Дафтари аќлу хирад бар хоки рўи   
    рањ баред.

Гарчи њамчун шоиру олим ба дунё омадед,
Бањри ризќу рўзї акнун љома бар   
            тан медаред.

Ќатрае гар з-оби даври шўравї нўшидаед,
Орзўи шањди онро то ќиёмат мебаред.

Сарватеву сарвареву мансабе доред агар,
Андар ин айём нури дидаву тољи саред.

Гар шумо бошед Султон њам, вале дар ин 
            замон
Бе зару сарват ба чашми халќ кам аз 
       чокаред.

он Гањ ба Ќадрам  
мераСЇ 

Рўзе, ки рафтам аз барат, он гањ ба ќадрам 
           мерасї,
Берун шудам чун аз дарат, он гањ ба 
          ќадрам мерасї.

Бо дигарон дил бастаї в-аз ёри худ 
     бигсастаї,
Бишкаст њар гањ соѓарат, он гањ ба ќадрам 
          мерасї.

Дар даргањи ту чокарам, чун чокарак чак 
        мезанам,
Ваќте ки гум шуд чокарат, он гањ ба 
          ќадрам мерасї.

Болор кардам аз хасе, кас сохтам аз нокасе,
Гум кардї ин карру фарат, он гањ ба 
           ќадрам мерасї.

Бо карру фар, эй каљкулањ, каљ-каљ макун  
            бар мо нигањ,
Афтад кулањ чун аз сарат, он гањ ба 
   ќадрам мерасї.

Маѓрури боли худ шудї њамчун уќоби 
           тезчанг,
Чун бишканад болу парат, он гањ ба   
         ќадрам мерасї.

ЧЇ донЇ?
Дур аз Ватан нарафта, ќадри Ватан 
     чи донї?
Гулро назар накарда, ќадри чаман чи донї?

Аз рўи дил агарчи дорї ту мењрубонї,
Чун дарди ман надонї, пас ќадри ман   
        чї донї?

Ин кўњи Ќоф аз чи - лофу газоф аз чї?
Як сатр нонавишта, ќадри сухан чи донї?

Дардат набуда бар дил аз ишќи ёри   
     хушгил,
Сўзи наве ту аз он дарди куњан чи донї?

То аз азоби њиљрон бар лаб наоядат љон,
Ќадри висоли ёри нозукбадан чи донї?

*  *  *
То насўзї, чун бисозї ин љањони хомро,
Шишаи холї куљо донад садои љомро?

Аз замини шўра, эй љон, кай бирўяд   
    найшакар,
Бо шакар гуфтан набитвон кард ширин  
         комро.

Ќатраи борон чу гарде гарчи дорад   
    вазн, лек
Бетанаффус чак-чакаш охир шикофад   
         бомро.

Гуфтани њарфи хуше душвор бошад   
    гар туро,
Њам наовар бар забони хештан дашномро.

Тољикистон оќибат гулгашти олам   
    мешавад,
Кош Султон низ, ё раб, бинад он айёмро!

беГонаПараСтЇ
Бо ѓайр бупайваставу аз хеш гусастем,
Сад њайф, ки мо мардуми    
   бегонапарастем.

Аз иллати бегонапарастии худ имрўз
Безобита чун моњии афтода ба шастем.

Дар боѓи пур аз њосили айёми навоин
Фарсуда дарахтем, ки як мева набастем.

Њамсоя агар роњ бубандад, гила бељост,
Эй вой, ки аввал худи мо роњ бубастем!

Бигзаштаи худ ёдкунон фахр намоем,
Аз иллати ин фахраки нољой нарастем.

Афсўс, ки мо љумла њамонем, ки будем,
Афсўс, ки мо љумла њамонем, ки њастем!

баС аСт
Љабру љафоњо ин ќадар бар љони ман   
          кардї, бас аст!
Бехонаву дар бар дару зори Ватан кардї,  
          бас аст!

Аз шохи гул, аз барги гул шабнам ба рўям  
         мечакид,
Чун булбули шўридаам дур аз чаман 
           кардї, бас аст!

Бар пайкари њаммењани дур аз ватан љон  
           додаат
Ту хоки мулки ѓайрро атри кафан кардї,  
         бас аст!

Њамќисмату њаммаслаку њамхок њастем,  
        эй азиз,
Аз љањл чанде, љони ман, гар мову ман   
           кардї, бас аст!

Эй њамватан, андар амал бояд ватандорї  
           кунем,
Ту аз ватандорї басе ширин сухан кардї, 
         бас аст!

Ѓанимат дон
Ману ту бо њамем,эй љон, 
Њамин дамро ѓанимат дон!
Нигањ њайрону дил раќсон,
Њамин дамро ѓанимат дон!

Нишин пањлўи ман як дам,
Зи дастам гиру шав њамѓам,
Ѓамамро дур кун, љонон, 
Њамин дамро ѓанимат дон!

Дар ин фурсат, ки мо шодон,
Сабў дар дасту гулгардон
Кунем афлокро њайрон,
Њамин дамро ѓанимат дон!

Лаби дарёи Чангобем,
Зи бахти хеш шодобем,
Чу мављи њалќасон печон
Њамин дамро ѓанимат дон!

Чи хуш бошад, ки њастї ту,
Ману ин рўд масти ту,
Аё, эй сарвари мастон,
Њамин дамро ѓанимат дон!

Ба хонат луќмаи нонат,
Насиби кист ин хонат?
Насибат ин замон бистон,
Њамин дамро ѓанимат дон!

Маро сели даводавњо 
Зи маљро кай бурун орад,
Дар ин рањ гаштаам Султон,
Њамин дамро ѓанимат дон!

ЃаЗали Гул

Омадї, хуш омадї, эй дўст, дар   
          даврони гул,
«Хайра маќдам» гўядат, инак, лаби   
              хандони гул.

Гул фурўшад кўњу сањро ранг-рангу сад  
           раќам,
Гулфурўшон гашта њайрони худу   
           њайрони гул.

Лаб чу гул, рухсора чун гул, ќадду ќомат  
    мисли гул,
Ёри мо дар худ таљассум карда    
         боѓистони гул.

Хун шуда моро дил андар њасрати лаъли  
         лабаш,
Хуни дилњо љамъ орад аз замин   
    домони гул.

Барќ чашмак мезанад бар рўи гулзор аз  
           њавас,

Раъд ќарсак мезанад, бинад агар   
           љавлони гул.

Банда Султон аст, лекин бандаи њусни   
       гул аст,
Хонад, аз ин рў, чу булбул ќиссаву   
            дастони гул.

орЗЎи дил
Ба хобам омадї, љоно, биё дар ваќти   
         бедорї,
Бидонам то ки дорам ман дар ин дунёи   
        дун ёре.

Бубин, гул з-ашки булбул чун ќадањ   
      саршор медорад,
Худоё, кош омўзї аз ў дарси вафодорї.

Сар аз хоки дари ту њељ гоње барнамедорам,
Агарчандам ту бинвозї, агарчандам   
    биозорї.

Туро бо нархи љон хоњам харидорї кунам,  
            эй гул,
Љуз ин чизе надорам ман дар ин даврони  
         бозорї.

Чи кулфатњо, ки омад бар сарам аз ишќи  
       он гулрў,
Набинад њељ кас, ё раб, ба олам инчунин хорї.

Ба њаќќи он њама ранље, ки дид андар   
              рањи ишќат,
Ба Султони љањони ѓам бикун лутф аз   
    рањи ёрї. 

раЌС Кун!
Эй гули садранг, баро, раќс кун,
Бо лаби пурханда биё, раќс кун.

То ки кунад раќс дилу љони ман,
Бо дили пурмењру вафо раќс кун. 

Раќси туро дида бираќсад фалак,
Пар бизану бол кушо, раќс кун.

Бўсагањи бод бувад доманат,
Каф бизану зери наво раќс кун,

Даст бизан, чарх зану пой кўб,
Дарди маро карда даво, раќс кун,

Раќс кунанд аз нигањат ахтарон,
Эй бути хуршедлиќо, раќс кун.

Об кунї љони маро, љони ман,
Љон биситон, чењра намо, раќс кун.

Кўњу чаман, дашту даман аз њавас
Бўса занад пои туро, раќс кун!

муроЉиат 
Эй осмон, эй осмон, эй осмони беканор,
Бар тори сар мехоњамат як умр софу   
     беѓубор.

Эй офтоб, эй офтоб, эй офтоби љовидон,
Бар кўи ман, бар сўи ман бошї њамеша  
        нурбор.

Эй орзў, эй орзў, эй орзўи бекарон,
Хоњам, ки њамболат шавам, мисли ту   
         бошам болдор.

Эй зиндагї, эй зиндагї, эй зиндагии пур  
           зи гул,
Гулбоѓи дилро сер кун аз савти гулбонги  
             њазор!

рЎди ЧанГоб
Дар чанги рўди Чангоб
Мў карда шона мањтоб,
Њамчун парии обї
Берун барояд аз об.

Истора акси худро 
Бинад дар оби Чангоб.
Дар он бишуста рўяш,
Хуршед хезад аз хоб.

Тиру камони Рустам
Аз мављи ў бихезад.
Бар хўшањои ангур
Сад ранги худ бирезад.

Љонбахшу рўњафзост
Савту суруди Чангоб.
Набвад дигар ба олам
Рўде чу рўди Чангоб.

Рухсори гулрухонаш
Пурнур аз ў чу оташ.
З-ў себи лаб-лаби об
Гардад хушобу дилкаш.



20

Аз савти шўхи Чангоб
Дил банда шуд ба дилбар.
Аз саркашию мастиш
Моем шўху ќайсар.

Гар бишнавї ту боре
Шеъри равони Чангоб,
Хоњї њамеша будан
Андар карони Чангоб. 

дар бемориСтон
Даруни њуљраи сарду сафеди барфсон   
       якранг,
Ба бањри ѓуссаву дарду хаёлу вањм ѓўтида,
Лагадкўбии дилро дар даруни сина   
    бишмурда,
Ба уммеде ба дастони табибон дўхтам дида.

Табибо, аз таби ин зиндагї дон сўзи   
    љонкоњам,
Бупечад мисли оташ бесадо андар гулў   
           оњам.
Њаметарсам, ки дил дар синаи ман аз   
          тапиш монад,
Шавад дар нимароњи умр хомуш машъали  
           роњам. 

Даруни њуљраи сарду сафеди барфсон   
        якранг
Зи худ пурсам, ки дар дунё чи наќше   
     мондаам аз худ?
Пас аз ман дар куљо созанд аз ман   
    лањзае ёде,
Зи худсўзиям оё нур монад дар љањон ё дуд?

Зари Зери ХоК
Ба ёди духтарам Заррина 

Номи ў Заррина мондам бо њавас,
То кунад рангину заррин ин љањон,
Лек њамчун мўи зарри офтоб
Гашт пушти шоми кўњи ѓам нињон.

Зар зи зери хок љўянд одамон,
Ман зарамро гўр кардам зери хок,
То ки дар рўзи ќиёмат ёбамаш
Њамчу нури рањмати яздони пок. 

дарди Љон
Ба пеши љогањат биншаста то субњ,
Бароят шеъру дастон хонда будам,
Зи шавќи хандаи мастонаи ту
Аљоиб давру даврон ронда будам...

...Ба назди бистарат аммо ман ин шаб
Нишаста набзи ќалбат мешуморам,
Ба чашмони пурашк аз чашмњоят
Фурўѓи зиндагиро интизорам.

Ту дарди љон кашї, ман дарди љонат,
Худоё, дарди љонамро даво кун,
Ба њаќќи он, ки рањмону рањимї,
Ту рањме, эй Худо, бар њоли мо кун.

дар маЗор

Пуштањои кўзу лабњои фурўи ќабрњо
Медињанд аз пушти хона њар замоне   
      њушдор:
Ѓўрамаргону љавонмаргон -    
   љигарбандони ту
Доимо њастанд дар он љо ба роњат интизор.

Духтари нокоми ман рўзе, ки љон бар њаќ  
         супурд,
Дуртар бурдам, ки то бар чашм камтар  
      бархурад,
Лек бо чанголи сарди хотироташ   
    њар замон
Хотирамро то ба дурињои гардун мебарад.

Навдањои беди маљнунро, ки дар тобути ў
Буд чанбар, карда будам бар сари ќабраш  
            нињол,
Муѓчањои беди маљнун, лаб кушода,   
      сўхтаст,
Ёфта чун навнињоли ќоматаш он њам завол.

Карда будам ман алам рўмоли ўро бо алам,
То ки сўям пар фишонад чун кабўтар   
          гоњ-гоњ,
Лек дидам он алам имрўз њамчун   
    ќалби ман
Пора-пора гаштааст, афтода андар рўи  
               роњ.

Њар гање ман бо кафи дастам бипўшам   
       рўи хеш,
Ашк сўзонад кафи дастони ларзони маро,
Оташи дарду ѓами марги азизон оќибат
Бо њазорон ранљ сўзад ин дилу љони маро. 

раФт аЗ барам

Ба ёди Тољиддин Муњиддин

Аз кўњсори кишварам кони гуњар шуд   
     нопадид,
Аз осмони санъати миллат ќамар шуд   
    нопадид.

Доди Худо сўи Худо рафту шудам аз   
        ў људо,
Марди њунар шуд нопадид, аз чашми   
   тар шуд нопадид.

Бо халќ буд ў њамсадо, бо халќ буд ў   
     њамнаво,
Дардо, ки то рўзи абад ў аз назар шуд   
      нопадид.

Њар ки ба љое рафт агар, охир биёмад аз  
           сафар,
Бањри чи, ё раб, лек ў дар ин сафар шуд  
      нопадид? 

Дар Мортеппа теппае омад падид, эй   
       дўстон,
Чун аз љањон он мутриби эъљозгар шуд   
    нопадид.

Дар синањо монда алам, сўзад ба ёди ў   
        ќалам,
Баски зи дунё боз як волоназар шуд   
    нопадид.

Дар зулматистони љањон ин кавкаби   
            партавфишон,
Чанде дурахшиду сипас њамчун шарар шуд  
       нопадид.

Хотира
Хаёлолуд биншастам канори рўди   
    пуртуѓён,
Нигоњам талъати нурониеро љустуљў   
    мекард.
Ба ёдам омад айёме, ки устодам Њабибулло
Нишаста рўи санге бо ман ин љо гуфтугў  
        мекард.

Кунун аз рўи санг омад ба зери санг он   
           устод,
Куљо ёбї дигар он хандањои чашми   
    шањлоро?
Куљо кардї, Зиёдулло, њамон расми   
    љавониро,
Магар он аксро шуста ба шўхї оби он   
          дарё?

Ба давродаври ин санги мудаввар, эй   
     Зиёдулло,
Бизан давру бигир имрўз расми ин њама  
           ёрон,
Ки фардо, чун хазон гардад бањори   
         зиндагии мо,
Бубинї бо таассуф чењрањои њамчу гул   
      хандон.

шоњамбарЇ

Мулки сафо - Шоњамбарї,
Оби шифо - Шоњамбарї.
Моро даво - Шоњамбарї,
Доди Худо - Шоњамбарї. 

Туѓёни ќалби кўњро 
Фаввораат бошад нишон,
Аз љўши мењри синаат
Љўши ту мегардад аён.

Обе, ки берун омада
Бањри шифои дарди мо,
Сад ранљро таскин дињад,
Сад дардро бахшад даво. 

Њаргиз нашояд об гуфт,
Хуни дили кўњ аст он,
Бахшад шифо бар љону дил,
Сўзад чу дил, љўшад чу љон.

Эй мулки дармону шифо,
Шоњамбарї, Шоњамбарї,

Бо оби љонафзои худ,
Љонњо ба љонон мебарї.

Мулки сахо - Шоњамбарї,
Љонро даво - Шоњамбарї,
Оби шифо - Шоњамбарї,
Доди Худо - Шоњамбарї.

даФтарамро Гум Кардам...
Ногањон гум шуд њама бинвиштаам,
Донањои бо њавасњо киштаам.

Љустуљў кардан шуд он гањ кори ман,
З-он ки гум шуд дафтари ашъори ман.

Хонаамро карда яксар зеру рў,
Дарди ќалбамро намудам љустуљў,

Гум шуд он, ё ки парие хушхисол
Бурд онро бо њавас дар зери бол?

Ё ки онро бурд шайтони лаин,
Аз њасудиву бахиливу зи кин?

Алѓараз, он дафтарам шуд нопадид,
Њељ кас дигар варо гўё надид,
Лек аз он доѓи ќалби пораам,
Аз вараќњои чу дил овораам

Пора-пора монда андар љони ман,
Дар дили мањзуни пурармони ман...

Дафтарам пайдо нашуд гар, бок нест,
Хотири ман з-он сабаб ѓамнок нест,

Чунки бошад нусхаи он дар дилам,
Љумларо боз офарад аз сар дилам.

муХаммаС бар ЃаЗали Соиб
Њамчу лола доѓи ишќаш дар љигар   
    дорем мо,
Мењри ўро машъале болои сар дорем мо.
Гар зи сўзаш дар дили худ сад асар   
    дорем мо,
«Шевањои чашми ўро дар назар дорем мо,
Мў ба мў з-он љунбиши мижгон хабар   
    дорем мо».

Кам набинад то ки моро чашми масти   
      шўхи ёр,
Мо ба роњаш љони худро кардаем аз љон  
           нисор.
Он ќадар афтодаем аз мењри он гул   
    зери бор,
«Булбулон дар роњи мо бењуда    
           мерезанд хор, 
Дидае аз домани гул поктар дорем мо».

Нури худ дуздида аз рўи базебаш офтоб,
Сўзи ишќаш бурдааст аз ањли олам   
     хуфту хоб,

Гарчи аз мастї хабар орад сафои   
    хамри ноб,
«Завраќи мо гарчи шуд якранги дарё   
    чун њубоб,
Њамчунон андеша аз мављи хатар   
    дорем мо».

Хирасўзї тира созад шишаи фонусро,
Илм надњад, зери сар монї ту сад ќомусро,
Мард донад ќимати њам нангу њам   
    номусро,
«Дидани мо хуштар аст аз болу пар   
    товусро,
Айби худро дар назар беш аз њунар   
    дорем мо».

Аз хумори чашми ў дунёи мо аз сар шавад,
Ќалби мо чун тифли масте бе ибо аз   
    дар шавад,
Кош рўзе дилбари мо ояду дилбар шавад,
«Дидаи њайрони моро пардаи дигар шавад,
Нусха аз рухсори ў чандон ки    
        бардорем мо».

Накњати зулфаш кунад ширманда   
         мушки сударо,
Кай бубинад он назарболо мани н-осударо,
То ба кай Султон биљўяд он рањи   
    паймударо,
«Нест осон тарки май, Соиб,    
       хуморолударо,
Чун аз он лабњои майгун чашми тар   
    дорем мо».

муХаммаС бар ЃаЗали  
лоиЌ

Сархати рангини назму шеъру дастон,   
    модарам,
Синаи саршори мењру чашмаи љон,   
    модарам,
Косаи лабрез аз ѓамњои даврон, модарам,
«Бо ду чашми хирабин нури куњистон,   
      модарам,
Шуълае аз оташи оташпарастон,   
    модарам».

Љўяи ожанги пешонї зи умрат њосил аст,
Ќоматат сўи замин аз бори ѓамњо моил аст,
Киштии бебодбонат пойбанди соњил аст,
«Мављи мўњои сафедат аз сафедии дил аст,
Бо њама пажмурдагї сомони бустон,   
    модарам».

Аз ѓами дилбанди худ афтодаї дар   
    банди гил,
Гармии мењрат кунад мењри фалакро   
    мунфаил,

Шуъларо тобу таби ќалби ту месозад   
        хиљил,
«Рўзу шаб хобат намеояд зи сўзишњои дил,
Дар ѓами ман кўчахандон, хонагирён,   
    модарам». 

Баски додї љой ту дар ќалби ман мењри  
           Ватан,
З-ин сабаб васфат кунам пайваста дар њар  
         анљуман,
Ифтихорат ин ки дорї як гуле дар ин   
           чаман,
«Бингарї њар бор бар гањвораи холии ман,
Ёд орї аз ману ризќи парешон, модарам».
 
Аз ѓами ман гўшаи боми дилат афтидааст,
Ман надонам, ки љањонат аз љањон чї   
       дидааст?
Аз сарат бигзашт он чизе, ки пеши дида  
     аст,
«Аз заминларза сутуни хонаат таркидааст,
Эй сутуни рўзгори нобасомон, модарам».

Ќадди чун сарват камоносо зи бори ѓам  
           хамид,
Коми ту аз соѓари њастї шароби ѓам   
       чашид,
Офтоби умри ту, њайфо, ки бар машриќ  
          расид,
«Як асо бори ѓами пирї -т натвонад   
        кашид,
Эй сабурият фузун аз сангу сандон,   
    модарам». 

дубаЙтињо
Ба зини љоњ бархе чун нишинанд,
Гумон созанд дар чархи баринанд.
Агарчанде ки дар рўи заминанд,
Заминро зери пои худ набинанд.

*  *  *
Чаро номардро мардї надодї? 
Чаро бедардро дарде надодї?
Ба он майдонѓарибу хонашерон 
Чаро тоби њамовардї надодї?

*  *  *
Яке љон дод дар роњи адолат,
Дигар бигрифт аз ин љое бароњат,
Намедонад магар он нољавонмард,
Ки ўро њам зи пеш ояд фалокат!

*  *  *
Фалак бар коми мо як дам нагардад,
Касе дар зиндагї беѓам нагардад.
Биё, як лањза мо бе ѓам нишинем, 
Ѓам аз ѓам хўрдани мо кам нагардад.

*  *  *
Бигуфтам: «Аз чї, эй гул, рангзардї,
Ба як лањза чаро пажмурда гардї?»

Бигуфто: «Меравам аз даст бар даст,
Чунин карда маро оворагардї!»

*  *  *
Диёрам гул буду гулбоз будам,
Чу булбул бо ѓамаш њамроз будам.
Накардам њељ парво аз ѓами дил,
Варо ман њамдаму дамсоз будам.

*  *  *
Ба мулки гулпарастон оташ афтод,
Ба ќалби гулбадастон оташ афтод.
Бисўзад хонаи оташбадастон,
Ки аз онњо ба бустон оташ афтод.

*  *  *
Гули ман, эй гули ман, хушгили ман,
Биёву кун муаттар мањфили ман,
Агар монанди булбул ман нанолам,
Зи андўњу алам таркад дили ман.

*  *  *
Ман аз номардият беморам, эй дил,
Зи дастат доду афѓон дорам, эй дил.
Суроѓам кун, зи дастам гир охир,
Ки ту кардї људо аз ёрам, эй дил!

*  *  *
Якеро ёри љонї хондї, эй дил!
Дигарро аз бари худ рондї, эй дил,
Надонї кист ёру кист душман,
Миёни обу оташ мондї, эй дил!

*  *  *
Танўри синаи ман бе алав монд,
Замини киштаи ман бе дарав монд.
Аз ин даври камонбозон ба мардум
Азоби ѓорату нанги гарав монд.

*  *  *
Гање чун абр бас гирён дили ман, 
Зи шодї гањ чу гул хандон дили ман.
Гање дар чорсўи зиндагонї
Миёни чор рањ њайрон дили ман. 

*  *  *
Бигўї: - Номи дењќон бас баланд аст, 
Бигўям: - Ин њама макр асту фанд аст.
Зи ночорї паи касби маош ў
Суљудоранда бар досу каланд аст.

*  *  *
Аз он ки мондаам ду пой дар гил,
Аз он ки рафтаам берун зи мањфил,

Касеро ман намедонам гунањкор,
Ту аз ман нола кун, ман аз ту, эй дил!

*  *  *
Маро обу адо кардї, гули ман,
Задї оташ ба мулку мањфили ман.
Шавад мулку макон обод аз нав,
Зи нав обод чун гардад дили ман?!

*  *  *
Ману ту њарду аз як хоку обем
Ва ё ду зарра аз як офтобем,
Вале чун хонаи мо гардад обод,
Агар нуре зи ќалби њам наёбем?

*  *  *
Туро љон гуфтаму бурдї ту љонам,
Ба теѓи мижжа бубридї забонам.
Бисўзї ё бисозї, ё навозї,
Њамонам ман, њамонам ман, њамонам.

*  *  *
Аз он рўзе, ки рафтї аз канорам,
Ба љуз ёдат дигар коре надорам.
Хазон афтид агарчи дар бањорам,
Туро, эй ёри дерин, интизорам.

*  *  *
Бароям муждаат овард чун бод,
Ба бўят додам он дам умр бар бод.
Ба як нозу хумори чашмат, эй шўх,
Њама буду набуди ман фидо бод!

*  *  *
Чаро хушкида имрўз оби дарё?
Чаро ашке надорад абри боло?
Ба мисли модари дилреши тољик
Варо хушкида оби чашм оё? 

*  *  *
Гање турку гање эронпарастем,
Гање аз шавќи љоми рус мастем.
Аз ин нољўрии ањду амалњо
Ба мисли луъбате дастобадастем.

*  *  *
Чу Лоиќ шоњини синасипар ку?
Чу Лоиќ ошиќи ин бому дар ку?
Њазорон шоирон рўянду аммо
Чу Лоиќ шоири шўридасар ку?

*  *  *
Самарќанду Бухороро парастем,
Сафою мењри дунёро парастем,
Вале худро агар тољик донем,
Душанбеи дилороро парастем.

*  *  *
Љањон моро кунад њар лањзае пир,
Камон созад ќадду болои чун тир.
Чу хоби пурмуаммоест дунё,
Куљо ёбї ту бар ин хоб таъбир?

*  *  *
Мусофирбаччагони дар ба дар мо,
Ба мулки ѓайр гашта дарди сар мо.
Ба мулки мо, Худоё, файз бифрист,
Занем озод он љо болу пар мо.

*  *  *
Аё модар, туро ман ёд кардам,
Вале бар кї бигўям доѓу дардам?
Нахоњам рафт дигар аз барат дур,
Ба пешат гар саломат бозгардам.

*  *  *
Ба ин љо зору сарсон омадам ман,
Барои луќмаи нон омадам ман.
Кушо, ё раб, гирењ аз банди бахтам,
Ки ин љо бахткобон омадам ман.

*  *  *
Мусофирбачча омад аз рањи дур,
Дилаш озурда, љонаш буд ранљур.
Барои ризќљўї рафта буд ў,
Бигў: «Номи ѓарибї бод дар гўр!»

*  *  *
Мусофирбаччаамро хоб дидам,
Ду чашми масти ў пуроб дидам,
Шудам бедору љисми хастаи худ
Дар оташ њамчу мў дартоб дидам.

*  *  *
Сарамро бин ту дар гардун, писарљон!
Ки бо њам њамќадем акнун, писарљон!
Ту аз ишќи манї бар ман нишона,
Худо ишќат кунад афзун, писарљон!

*  *  *
Агар шомам наафрўзї, гул, эй гул,
Илоњо, чун дилам сузї, гул, эй гул,
Ба роњат хор гаштам бо умеде,
Ки сўям як назар дўзї, гул, эй гул.

*  *  *
Ба ман гул додї, эй гулрўи барно,
Дилам гум зад аз ин гулбасти раъно.
Биё њамроњи гул, гулрўи ман шав,
Ки гулборон шавад дар манзили мо.

*  *  *
Гулат, эй љони ман, пажмурда будаст,
Магар аз ёри худ озурда будаст?
Бидонистам зи ларзишњои дастат:
Дилат чун гул дигар кас бурда будаст.

*  *  *
Ба монанди њама фарзанди инсон
Маро њам меравад рўзе зи тан љон.
Бувад ин орзўям: чун бимирам,
Бигўянд одамон: «Сад њайфи Султон!»

